
)تیپـــی  بەرهەمـــی  یەكـــەم  لانـــەوازان،  ئوتێلـــی 
درامـــا  ئـــەو  كـــوردی(  شـــانۆی  پێشـــڕەوی 
تەلەفیزیۆنییـــەی زۆربـــەی كـــورد دیوێتـــی و لـــە 
كاتـــی خۆیـــدا و بـــە ئێستاشـــەوە دەنگێكـــی جوانـــی 
ـــووە،  ـــار ب ـــوردا تۆم ـــزری خەڵكـــی ك ـــە ه ـــەوە و، ل دای
لـــەو  رەفیـــق  كاراكتـــەری  وەك  ئەمەوێـــت منیـــش 
درامایـــەدا، بەرچاوڕوونییـــەك بـــدەم بـــە بینەرانـــی ئـــەو 
درامایـــە، چونكـــە كەســـانێكی زۆر پرســـیارگەلێك لـــە 
هزریانـــدا دەربـــارەی ئـــەو درامایـــە دێـــت و دەچێـــت. 
ــی  ــەوە وەڵامـ ــەری رەفیقـ ــی كاراكتـ ــە چەمكـ ــا لـ جـ

هەندێـــك لـــەو پرســـیارانە دەدەمـــەوە.
ئوتێلـــی لانـــەوازان درامایەكـــی عەرەبـــی بـــوو )ثامـــر 
مطـــر( نووســـەرەكەیەتی. ئـــەم درامایـــە لـــە هەشـــت 
بـــەش پێكهاتبـــوو، لـــە رەقابـــەی دەق چـــوار بەشـــیان 
لـــی قرتانـــد و چـــوار بەشـــی مایـــەوە. كەواتـــە ئـــەو 
درامایـــە كـــە نیـــوەی لابـــرا، ئێمـــە نەمانهێشـــت بینـــەر 
بزانێـــت، كـــە نێـــوە درامایەكمـــان پێشـــكەش كـــردووە.

كـــە  بـــوو  دراماكـــە  كاراكتـــەری  تاكـــە  رەفیـــق 
لایەنـــی خێـــر بـــوو، ئەوانـــی تـــر هەمـــووی كەســـانی 

نامـــۆی نـــاو كۆمەڵگـــە بـــوون. لـــەو قرتاندنـــەی 
ـــزی رەفیقیشـــی  ـــراوی بەهێ ـــدا، دوو بین ـــەی دەق رەقاب
تیـــا قرتـــا، كـــە مایـــەی نیگەرانییەكـــی زۆرم بـــوو.
ــوو،  ــاڵی ١٩٧٣بـ ــتی سـ ــی هەشـ ــی مانگـ رۆژێكـ
بـــوو،  سەرتاســـەری  مانگرتنـــی  كوردســـتان  لـــە 
لـــە  پاشـــگەزبوونەوەی  و  بەعـــس  رژێمـــی  دژی 
پەیمانـــی یانـــزەی ئـــازار، ئـــەو رۆژە ئێمـــە بـــەرەو 
بەغـــدا رۆیشـــتین بـــۆ تۆماركردنـــی دراماكـــە. بـــاری 
دەروونیـــی هـــەر یەكێكمـــان لـــەو پـــەڕی داخزانـــدا 
بـــوو، جگـــە لـــەوەش لەنـــاو خۆمانـــا ئـــەو كاتـــە ئەوەنـــدە 
ـــەرەوە،  ـــە دوو ب ـــن ب ـــە كورتـــی ببووی ـــن، ب كـــۆك نەبووی
هۆكارەكەشـــی  دەســـوو،  یـــەك  لـــە  شـــیروتیرمان 
كەڵەكەبوونـــی زۆر شـــتی خـــودی و بابەتیـــی بـــوو، 
ئێمـــە )بەنـــدە و دڵشـــاد مەریوانـــی و رەوف حەســـەن 
ـــا  ـــی بەرامبەریشـــمان )تەه ـــەد ســـالار(، ئەوان و ئەحم
ـــەو  ـــە پلـــەی یەكـــەم و ئ ـــاراوی و كەمـــال ســـابیر و ب ب
بەڕێزانـــەی تـــری نـــاو دراماكـــە و دەرەوەی(. ئەمـــە 
مێـــژووی ئـــەو كاتـــەی ئەندامانـــی ئـــەو تیپـــە بـــوو، 

ــت. ــت بوترێـ دەبێـ

كـــرد،  تۆمارمـــان  ســـتۆدیۆ  لـــە  رۆژەی  ئـــەو 
ــۆ ئـــەوێ،  ــرد بـ ــان بـ ــە بەیانـــی زووەوە ئێمەیـ ــەر لـ هـ
درەنگانێكـــی شـــەو تۆمارمـــان كـــرد. ئـــەو كاتـــە 
شـــێوازێك  هەمـــوو  بـــە  عەرەبـــەكان  كاربەدەســـتە 

دەدایـــن. دەروونیـــان  ئـــازاری 
كێشـــەی  لایـــەك  لـــە  بكەنـــەوە،  بیـــر  وەرە  جـــا 
ناوخۆمـــان و لـــە لایـــەك كێشـــە لەگـــەڵ كاربەدەســـتانی 

ــەرەب. عـ
دەترســـام  بـــوو،  تەنـــگ  زۆر  دڵـــم  كاتـــە  ئـــەو 
ـــە  ـــی بچم ـــە جوان ـــدا، ب ـــی تۆماركردن ـــە كات ـــم ل نەتوان
نـــاو رۆڵەكەمـــەوە، بیـــرم كـــردەوە، بچمـــە دەرەوەی 

ســـتۆدیۆكە پیاســـەیەك بكـــەم.
چوومـــە ئەوبـــەر جادەكـــەوە، بیـــرم نەبـــوو، بزانـــم 
ســـەركردایەتیی  ئەنجومەنـــی  كۆشـــكی  ئەمـــە 
شۆڕشـــی بەعســـە، ئەوەنـــدەم زانـــی لـــە ســـێ چـــوار 
كـــردم،  ســـوار  لـــێ  چەكیـــان  و  هاتـــن  بـــۆم  لاوە 
ئەفســـەرێكم لـــێ هاتـــە پێشـــەوە و دەســـتی كـــرد بـــە 
پرســـیاركردن و ســـووكایەتی پێكردنـــم، منیـــش زۆر 
بـــە ســـاردییەوە وەڵامـــم دەدایـــەوە، چونكـــە بیزانیایـــە 

دەترســـم كێشـــەكەم ســـەختتر دەبـــوو، زۆر ماندوویـــان 
كـــردم. دواجـــار رەوف حەســـەن و برادەرێكـــی ترمـــان لـــە 
ـــم  ـــە هانامـــەوە، مـــن چی ـــن ب ـــان دی و هات دوورە منی
بـــە ئەفســـەرەكە وت، ئەوانیـــش دووبارەیـــان كـــردەوە، 
پـــاش گێرمەوكیشـــە رێگایـــان دام بڕۆمـــەوە بـــەرەو 
ــەم  ــەو رۆڵـ ــەوە ئـ ــە دەروونییـ ــەو رەوشـ ــتۆدیۆكە، بـ سـ

بینـــی كـــە بینەرانـــی بەڕێـــز پێـــی ئاشـــنا بـــوون.
ئـــەو شـــوێنەی ئـــەو درامایەمـــان لـــێ تۆمـــار كـــرد، 
هەمـــان ئـــەو شـــوێنە بـــوو كـــە عەبدولكەریـــم قاســـم-
ــرد، جێـــگای فیشـــەكەكان  ــاران كـ ــان تێـــدا گوللەبـ یـ
هیشـــتا بـــە دیوارەكـــەوە مابـــوون، ئـــەوەش ئازارێكـــی 
ـــۆ هونەرمەندێكـــی خـــاوەن هەســـت،  ـــی ب ـــری ویژدان ت
كـــە دەبێـــت بـــە هەمـــوو شـــێوەیەك ژینگـــەی بـــۆ 

بڕەخســـێت داهینـــان لـــە رۆڵەكەیـــدا بـــكات.
كۆســـپ  ســـەپاو  نەریتـــی  هەندێـــك  خۆزگـــە 
ــە  ــتیار كـ ــی هەسـ ــی زۆر چەمكـ ــە وتنـ ــوون لـ نەدەبـ
بـــە خوتوخۆڕایـــی بوونەتـــە لەمپـــەر، لـــە رێـــگای 

كۆمەڵگـــە. خزمەتكردنـــی  پیـــرۆزی 
بمێنن بە دڵی خۆتان.

خانمــە ئەكتــەری ناســراوی بۆڵیــۆد عەلیــا بەهــات كــە ئێســتا پەیوەندیــی 
خۆشەویســتیی و هاوســەرگیری هەیــە لەگــەڵ ئەســتێرەی بۆڵیــۆد رانبیــر 
كاپۆرهەیــە، رایگەیانــد كــەوا هاوســەری دواڕۆژ بــە هیــچ شــێوەیەك ناچــاری 
نــاكات واز لــە كاری نوانــدن بهێنێــت لــە دوای پێكهێنانــی ژیانــی هاوســەری 

كــە بڕیاریــان داوە لــە ســاڵی 2020 ئەنجامــی بــدەن.
جەمــاوەر  لەگــەڵ  پەیوەندیدایــە  لــە  بــەردەوام  كــە  ناســراوە  بــەوە  عەلیــا 
و هەوادارانــی خــۆی و ئــەم وتانەشــی لــە میانــەی پرســیاری یەكێــك لــە 
هەوادارانــی لــە رێــگای تــۆڕی كۆمەڵایەتــی ئەنســتگرامەوە بــوو، كاتێــك 
لێــی پرســی: ئایــا واز لــە كاری هونــەری دەهێنیــت لــە پێنــاو هاوســەرگیری؟ 
ــە  ــاكات واز ل ــەرگیری پێویســت ن ــاو هاوس ــە پێن ــی: ل ــا گوت ــدا عەلی ــە وەڵام ل
نوانــدن  هونــەری  هونــەری، چونكــە  كاری  بەتایبەتــی  بهێنــم،  كارێــك  هیــچ 
لەگــەڵ خوێنــم تێكــەڵ بــووە، ئەوەشــتان بیــر نەچێــت كــە مــن و رانبیــر لــە رێــگای 
ــەو پەیوەندییــە  ــوو ئ ــە رێــگای هونەریشــەوە ب ــەرەوە یەكتریمــان ناســیوە و هــەر ل هون
خۆشەویســتییەی نێوانمــان درووســت بــوو، بۆیــە بــە هیــچ شــێوەیەك رێــگام لێناگرێــت 
و بــەردەوام دەبــم لــە كاری هونــەری، بەپێچەوانــەوە لەمــەودوا دڵنیــام كــە زیاتــر 

هاوكاریــم دەكات بــۆ ئــەوەی لــە كارەكانمــدا ســەركەوتوو بــم.
چەنــد ســەرچاوەیەكی نزیــك لــە عەلیــا بــە )هنــد تودای(یــان راگەیانــد: ئێســتا 
عەلیــا لــە قۆناغێكــی گــەورەی ژیانیدایــە، لــە حاڵەتێكــی خۆشەویســتیدا 
دەژیــت و خــۆی خۆشەویســتەكەی باشــتر لــە یەكتــری و سرووشــتی كاری 
یەكتــری دەگــەن، هەرچەنــدە بڕیــارە لــە ســاڵی 2020 ژیانــی هاوســەری 
پێــك بهێنــن، بــەڵام عەلیــا رایگەیانــد لەوانەیــە ســوپرازێك رووبــدات و 
زووتــر ببنــە هاوســەری فەرمــی، بەتایبەتــی ئەگــەر كەســوكاری 

رانبیــر داوا بكــەن.

هاوسەرەكەم رێگای هونەرم لێ ناگرێت
عەلیا: 

چەنـــد ســـەرچاوەیەكی هـــەواڵ رایانگەیانـــد دوای ئـــەوەی 
ئەكتـــەر و نمایشـــكاری جلوبەرگـــی ناســـراوی بەریتانـــی 
كاتـــی پرایـــس لـــە چەنـــد پڕۆژەیەكـــی بازرگانـــی دوچـــاری 
زەرەر و زیانێكـــی زۆر بـــووەوە و لەبـــەردەم لقێكـــی دادگای 
بـــاڵای لەنـــدەن لـــە رۆلـــز ئامـــادە بـــوو، لـــە ئێســـتادا خـــۆی 
ئامـــادە دەكات بـــۆ ئـــەوەی بـــە فەرمـــی ئیفلاســـبوونی 

خـــۆی رابگەیەنێـــت.
ســـەرچاوەكان ئەوەشـــیان راگەیانـــد، پێشـــتر ســـەروەت و 
ســـامانی پرایـــس بـــە 45 ملیـــۆن جونەیهـــی ئیســـترلینی 
كیـــر  لـــە  جیابوونـــەوەی  دوای  بـــەڵام  دەخەمڵێنـــدرا، 
چەنـــد  داڕووخانـــی  و  ســـێیەمی  هاوســـەری  هایلـــری 

پرایس لە هەموو لایەكــــــــــــــــــــــــــــــەوە ئیفلاسی كرد

هونەرمەندان  وێنەی  و  هەواڵ  بەدوای  ئەوانەی  بەتایبەتی  رۆژنامەنووسان 
ئەو  دەگاتە  جاریش  زۆر  و  بێزاركردنیان  مایەی  دەبنە  دەگەڕێن  ناوداراندا  و 
ئاستەی كە كاردانەوەیان زۆر توند بێت بەرامبەر بەو رۆژنامەنووسانە، وەك سكاڵا 

تۆماركردن، یاخود لێدان و قسەی ناشیرینیان ئاراستە بكەن.
كۆمەڵێك  لەگەڵ  ئۆغلو  تیرزی  بورتشین  توركی  ئەكتەری  خانمە  دواییە  بەم 
خواردندا،  ماسی  چێشتخانەیەكی  لە  بوون  نانخواردن  خەریكی  هاوڕێیانی  لە 
ژمارەیەكی زۆر رۆژنامەنووس و وێنەگر لە دەرەوەی چاوەڕێیان دەكرد بۆ ئەوەی 
لێدوانێكی لێ وەربگرن، بۆرتشین كە هاتە دەرەوە  وێنەیەكیان بگرن و چەند 
قسەی بۆ رۆژنامەنووسان كرد و باسی لە دوایین كاری هونەریی خۆی كرد 
كە بریتییە لە زنجیرە درامایەك و لەم بارەوە وتی: زنجیرەی )حامی( دوایین 
 »Netflix«كاری هونەری منە كە یەكەم بەرهەمی توركیی كۆمپانیای
ی جیهانییە و لە ئێستادا پەیوەندیم بە تیمی زنجیرەكە كردووە و دەستمان 
و  دەچن  بەڕێوە  باشی  بە  زۆر  كارەكانیش  و  كردووە  وێنەگرتنی  بە 

هیوادارم یەكێك بێت لە كارە سەركەوتووەكانم.
بە  سەبارەت  تایبەت  پرسیارێكی  رۆژنامەنووسەكان  لە  یەكێك  دواتر 
تۆمەتی  بە  ئێستادا  لە  كە  كرد  ئۆلسۆن  ئاتای  توركی  ئەستێرەی 
بەكارهێنانی ماددەی هۆشبەر بە چوار ساڵ و دوو مانگ لە دادگا 
سزا دراوە و لە بارەی ئەگەری ئازادكردنی پرسیاری كرد، ئەمەش 
بووە مایەی تووڕەبوونی بورتشین تیرزی و زۆر بە تووڕەییەوە وتی: 
ئەم بابەتە تایبەت نییە بە من و هیچ پەیوەندییەكی بە منەوە نییە 

و ئازادكردن و ئازادنەكردنیشی بۆ من زۆر گرنگ نییە. 
پرسیاری  و  جێهێشت  شوێنەكەی  تووڕەییەوە  بە  زۆر  دواتر 

رۆژنامەنووسەكانی دیكەشی نەدایەوە و رۆیشت.

رۆژنامەنووسێك تیرزی تووڕە كرد

پڕۆژەیەكـــی بازرگانـــی ئێســـتا گەیشـــتۆتە ئـــەو ئاســـتەی 
ــەش  ــە لەمـ ــت، جگـ ــۆی رابگەیەنێـ ــبوونی خـ ــە ئیفلاسـ كـ
لـــەم  خـــۆی  ئـــەوەی  بـــۆ  قـــەرزدارە،  دۆلار  هـــەزاران 
كێشـــە گەورەیـــە رزگار بـــكات، پرایـــس هـــەوڵ دەدات 
ــووتری  ــەری پێشـ ــە هاوسـ ــە لـ ــەو كۆشـــكەی خـــۆی كـ ئـ
كڕیبـــووی و دەكەوێتـــە رۆژئـــاوای ساســـكس، بـــە نیـــازە 
بیفرۆشـــێت بـــۆ ئـــەوەی فشـــارەكانی ســـەری كـــەم بكاتـــەوە.
لەلایەكـــی دیكـــەوە ســـەرەڕای ســـەختیی بارودۆخەكـــەی، 
ــە  ــی دا بـ ــردوودا هەوڵـ ــەی رابـ ــد هەفتـ ــە چەنـ ــس لـ پرایـ
ـــكات،  ـــبوون رزگار ب ـــە ئیفلاس ـــێوەیەك خـــۆی ل ـــوو ش هەم
یاخـــود هەرچۆنێـــك بێـــت بـــۆ ماوەیـــەك دوای بخـــات، بـــەڵام 

دانیشـــتنی دادگا دواییـــن هیـــوای بـــوو بـــۆ رزگاربـــوون 
لـــەو بارودۆخـــە و پێدەچێـــت ناچـــار بێـــت رووبـــەڕووی 
ـــكات، ســـەرەڕای  ـــت خـــۆی رزگار ب ـــە و نەتوانێ ـــەوە ببێت ئ
ئـــەوەی كـــە ئاكامەكانـــی زۆر ناخـــۆش و ســـەخت دەبـــن.
شـــایەنی باســـە شـــێوازی ژیانـــی كاتـــی پرایـــس لـــە 
لـــە تواناكانـــی بەرزتـــر  رابـــردوودا زۆر  چەنـــد ســـاڵی 
ســـێیەم  جـــاری  بـــۆ  ئـــەوەی  دوای  بەتایبەتـــی  بـــوو، 
لـــە هاوســـەرەكەی جیابـــۆوە، بۆیـــە گشـــت ســـەروەت و 
ســـامانەكەی لـــە دەســـت دا، بـــە جۆرێـــك ئێســـتا بـــڕە 
ـــە  ـــە ل ـــن هاوســـەریەتی ك ـــەرزداری دوایی ـــی زۆر ق پارەیەك

كـــردووە. پارەكـــەی  گێڕانـــەوەی  داوای  دادگای 

پرایس لە هەموو لایەكــــــــــــــــــــــــــــــەوە ئیفلاسی كرد

55 ژمارە )1183(  2018/8/28

ری
ونە
ه



ژمارە )1183(  562018/8/28

ری
ونە
ه

ژمارە )1182(  562018/8/14

ژمارەیەكی زۆر لە كچانی رۆژهەڵاتی كوردستان رۆڵێكی بەرچاویان هەیە لە كارە 
هونەرییەكان، بەتایبەتی نواندن و نمایشكاری جلوبەرگ و توانیویانە لە بوارەكەی 
خۆیاندا سەركەوتوو بن. سەحەر تەها یەكێكە لەو كچە رۆژهەڵاتییانەی كە 
پەیمانگەی كۆمپیوتەری لە مەهاباد تەواو كردووە، دواتر هەوڵدەدات خەونی منداڵیی 
خۆی بێنێتەدی، بۆیە دەچێتە كۆلیژی هونەر، بەڵام لەبەر چەند هۆكارێكی تایبەت 
ناتوانێت كۆلیژ تەواو بكات، لەبەر ئەوەی روودەكاتە هونەری وەرزشكردن، دەبێتە 
راهێنەری لەشجوانی، بەڵام پاشان بەهۆی بەشداریكردن لە چەند كارێكی هونەری لە 
رۆژهەڵاتی كوردستان ناودەردەكات، دواتر بەهۆی رێگری لە ژنان بۆ كاری هونەری 
روودەكاتە باشووری كورستان، ماوەی دوو ساڵیشە لە باشووری كوردستان كاری 
هونەری دەكات، گوڵان لەسەر پڕۆژەكانی داهاتووی ئەم هەڤپیڤینەی لەگەڵ كردووە.

زۆربەی كچان لە بەر تەشەر و توانج 
خۆیان لە بواری كۆمیدی نادەن

سەحەر تەها
 ئەكتەرو نمایشكاری رۆژهەڵاتی كوردستان:

* نوێترین كاری هونەریت چی بووە؟
-نوێترین بەشداریكردنم لە كاری سینەمایی فیلمێك بوو، 
كە لە شاری كۆیە بەرهەمهات، فیلمەكە باس لە مێژووی 
كریستیانەكان لە عێراق و مەینەتییەكانی ئەوان دەكات، 
لەم فیلمەدا من بەهۆی ئەوەی توركییەكی باشم دەزانی، 
رۆڵی دادوەرێكی توركم دەبینی، پێمواییە یەكێك بوو لەو 
لە  تەواوبوونی  دوای  كە  بەهێزانەی  سینەماییە  فیلمە 

فێستیڤاڵەكان پێشوازییەكی باشی لێ دەكرێت.
* داواكاری زۆرت لەلایەن دەرهێنەرەكانەوە بۆ دێت؟

هەوڵدەدەم  بەڵام  دێت،  بۆ  زۆرم  داواكاری  بێگومان   -
لەگەڵ باشترین دەرهێنەر كار بكەم، بۆ رەمەزانی ئەمساڵ 
بەشداریم لە درامایەكی توركمانی لە هەولێر كرد، كە لە 
كەناڵێكی عێراقی پەخش دەكرا، من هەوڵدەدەم رۆڵی خۆم 

بە باشی لە فیلم و درامایەكان ببینم.
باشووری  لە  كۆمیدی  شانۆگەری  ماوەیەكە   *  
هەیە،  زۆری  بینەری  و  دەكرێت  پێشكەش  كوردستان 
بەشداریتان  كۆمیدی  شانۆگەرییەكی  چەند  لە  ئێوش 

كردووە، ئاستی ئەم شانۆگەرییانە چۆن دەبینی؟
بارودۆخەی ئێستای كوردستان كۆمیدیا  لەو  پێموایە   -
بە گشتی زۆر گرنگ و پێویستە، ئەم خەڵكە پێویستە 
لە رێگەی شانۆگەریی كۆمیدی زەردەخەنە و پێكەنین 

بگەڕێنینەوە سەر لێوانیان.
بە  ئێستا  لەو كارانە دەگرن كە  * خەڵك رەخنەی زۆر 
ناوی كۆمیدیاوە پێشكەش دەكرێن، سەبارەت بەو رەخنانە 

رات چییە و ئایا لە جێی خۆیاندان؟
- بێگومان هەموو كارێك لایەنی باش و خراپی هەیە، 
بەڵام من دووبارە دەیڵێمەوە كۆمیدیا لەم بارودۆخە زۆر 
بكات  شانۆ  هۆڵەكانی  لە  روو  خەڵك  پێویستە، گرنگە 
شانۆی  ئێستا  پێموایە  بێت،  هونەری  كاری  تێكەڵی  و 

كۆمیدی جەماوەرێكی زۆری هەیە.
* سەرەڕای ئەو ئازادییەی ئێستا هەیە، بەڵام ژمارەی 
ئافرەتان لە بواری هونەریدا كەمە، هۆكاری ئەمە بۆچی 

دەگەڕێنیتەوە؟
بواری كۆمیدی  - هۆكاری كەمیی خانمە شانۆكاری 
ئەوەیە، كە لە كۆمەڵگەی ئێمە هەموو شتێك بە عەیب 
و شەرم دەزانن، بۆیە شانۆكارەكان زۆر خۆیان لە بواری 
كۆمیدی نادەن، بۆ ئەوەی دوور بن لە توانج و گلەیی 
شانۆكاری  ببنە  دەكەن  حەز  هەیە  كچ  زۆر  خەڵكی، 
كۆمیدی، بەڵام بنەماڵەكەیان رێگایان پێنادەن و ئەم كارە 
بە شەرم دەزانن، لەگەڵ ئەوەشدا كچانی رۆژهەڵات ئەو 
كۆت و بەندەیان شكاندووە و لەم بوارە كاری باش دەكەن، 

بەڵام هەمیشەش توانج لە كچانی رۆژهەڵات دەدەن.
* زیاتر حەز لە بواری سینەما، یان شانۆ دەكەی؟

دوای  بووە،  من  هیوایەتی  و  خولیا  حەزو  سینەما   -
سینەماش زۆر حەزم لە كاری مۆدێلینگە و دواتر شانۆ، 
خۆی  بە  تایبەت  چێژی  و  تام  هەریەكەو  پێموایە  من 

هەیە، بەتایبەتی كاتێك لەسەر شانۆ بەرامبەر كۆمەڵێك 
خەڵك نواندن دەكەم، زۆر هەست بە شانازی دەكەم، ئەمە 

خۆشترین هەستم پێ دەبەخشێت.
* چی وای لێكردی كە كاری نمایشكاری جلوبەرگ 

هەڵبژێری، مەرجەكانی كچی نمایشكار چین؟
- هەڵبەتە هەموو كەسێك بۆ كاری مۆدێل و نمایشی 
جلوبەرگ ناگونجێت، دەبێت هەندێ مەرج و تایبەتمەندی 
وەك كێشی لەش و بەژن وباڵا و پێوەری دیكە بۆ مۆدێلی 
هەیە، پێموایە بەشێكی زۆر لە مەرجەكان لە مندا هەیە، 
كوردستانم  نمایشەكانی  زۆربەی  لە  بەشداری  بۆیە 
كردووە، هاوكات سەما ئیسماعیلی، مۆدێلی ناودار زۆر 

هاوكارم بووە بۆ كاری هونەری و مۆدێلی.
* شارەزاییت لە سەماكردن هەیە؟

- بێگومان حەزم لە هەموو سەماكانە، من چەندین جۆر 
سەمای  ئەوەشدا  لەگەڵ  دەزانم،  كوردی  هەڵپەڕكێی 
عەرەبی،  سەمای  ئازەری،  سالسە،  تانگۆ،  و  ئێرانی 

بەڕاستی زۆر زۆر شەیدای سەمای عەرەبیم، لەگەڵ 
ئەوەشدا یەكێك لە خەونەكانم ئەوە بووە ببمە راهێنەری 

سەما، بەڵام هێشتا ئەو خەونەم نەهاتووەتەدی.
هونەرمەند  بۆ  چەند  تا  جوانكاری  نەشتەرگەری   *

پێویستە و ئایا تۆش ئەنجامت داوە؟
جوانكاریم  نەشتەرگەرییەكی  هیچ  ئێستا  تا   -
نەكردووە، هەموو خەڵك كاتێك وێنەكانم دەبینن، دەڵێن 
من  بەڵام  كردووە،  جوانكاریت  نەشتەرگەری  تۆ 
دڵنیایان دەكەمەوە نەمكردووە. ئەگەر نەشتەرگەری 
دەكەم،  لووتم  بۆ  یەكەمجار  بكەم،  جوانكاری 
چونكە هەست دەكەم تەنیا لووتم كەمێك پێویستی 
هەرچەندە  هەیە،  جوانكاری  نەشتەرگەریی  بە 
شوێنێكت  هیچ  تۆ  دەڵێن  پێم  زۆر  برادەرەكانم 

پێویستی بە نەشتەرگەری جوانكاری نییە.
* رات چییە بەرامبەر بە سۆشیال میدیا كە ئێستا 

بووەتە بەشێكی گرنگی ژیانی هونەرمەندان؟
- تەنیا ئینستاگرامم هەیەو گرنگی زۆری پێدەدەم، 
لاپەڕە  و  ئەكاونت  چەندین  بەڵام  نییە،  فێسبووكم 
بەناوی منەوە كراونەتەوەو بەناوی من قسە لەگەڵ 
خەڵك دەكەن، بۆیە لە رێگەی ئێوەوە رایدەگەیێنم 
كە جگە لە ئینستاگرام هیچ لاپەڕەیەكی دیكەم 

لە سۆشیال میدیا نییە.
* سەبارەت بە رزگاربوون لە رەبەنی و پێكهێنانی 

ژیانی هاوسەریی چی دەڵێی؟
- تاوەكو ئێستا بیرم لە شووكردن نەكردووەتەوە، 
حەز دەكەم جارێ گرنگی بە كارە هونەرییەكانم 
بدەم، چونكە ئەگەر شوو بكەم، رەنگە نەتوانم 
بۆیە  بم،  بەردەوام  هونەرییەكانم  كارە  لە 
ئێستا  چونكە  ناكەمەوە،  لێ  بیری  جارێ 

خیانەتكردن گەلێك زۆر بووە.

57 57ژمارە )1179(  2018/7/24 ژمارە )1183(  2018/8/28

ری
ونە
ه


